
NAUNAIT- 
KUTIKHAT 
HIGAARLUNGNIK 
IPIRALAILAQIDJUTIT 
Akhuvalaaq atungniq higaarlungmik 
mihigimaniaqtutit munarilimaiqhugit 
atungnirit.

Naunaitkutikhat ilaujut:
•	 Amigaitqijanik aturuvit 

aadjikkutaanik mihingnautaanik.
•	 Taimaarumajuq kihimi 

taimaalimaiqhutik.
•	 Munarigungnaiqhuni 

havaagijangnik, iliharvingnik, 
aihimavingminiluuniit 
havaktakharnik.

•	 Qanurunaaliqhutik, 
ningakpiaqhutik, 
nutqangalimaiqhutikluunniit 
aturungnaiqhutik.

KITKUT 
PITTAILIJAKHAIT 
HIGAARLUIT

Hingaijaruvin 
maamaktitiguvinluuniin.  
Higaarluit hivuuranaqtuq 
nutaranuap pivalliadjutaanun 
inuuhianunlu hivitujumik.

Ilvit ilatitluuniin 
ingilraanin ihumakkut 
aanniarutiqaruvin. 
Una ilaujuq ihumarlungniq, 
ihumarlikhimaniq uvaluuniin 
ipigalaingniq.

Ajuqhaliqhuni itqaumajaamini 
uvalu tugaaqhimanirmik. 
Higaarluk ajuqhautauniaqtut 
ihumaliuriami, ilitaangani 
itqaumajaamilu hunanik, 
ukununngalluaq inulramirnun 
ataani 25nik.

Aalat ihumakkut 
aaniaqtailinikkut ajuqhautit. 
THC pidjutaujuq uvaluuniin 
ingataqhuni ihumaalungnirmun, 
in’ngumanirmun huungitunik 
ihumairnirmilu.

HIGAARLUK HULAQUTIJUT 
QARITARNUN

Aangajaaraqtuq 
hulaqutigilirungni ihumangnun, 
inuuhiqattiarnirmun 
ilauqatigiingnirmunluuniin, 
piqaqtuq amigaitunik ikajuutinik 
ikajuqtikhanik. 

	 Uqaqqatigilugit munarhitkut. 

	 Uqaqatigilugit ukpirijatit 
Iningnikhat, ilatit uvalu ilanatit.

	 Hivajaqlugit Nunavunmi 
Taimaaqtirnirmun  
1-866-368-7848 
hiammitiqtaulimaitut 
ikajuutit uqaudjinin Inuktitut, 
Qablunaatut, Inuinnaqtut 
Uivitituluuniin.

	 Naqitautigilugit NUQUITS 
123456 ikajuutinun 
ikajutikhanunlu.

	 Pulaarlugu Facebook.com/ 
NuQuits.

	 Takujakturlugu nuquits.ca. 

HIGAARLUKNIQ 
AANNIAQTAILID- 

JUTIKHANGNULLU
Maliktakhaq 
hapkununga 
Munarinikkut 
Aturninnga

IKIGLIVALLIADJUTIKHAINIK QAJANGNAQTUT

PILUGIT HUNAT 
PIQAQTUT 
MIKIJUMIK 
THCMIK UVALU 
ANGITQIAMIK 
CBCMIK.

ATUQPALAARUIRLUGU, 
ATUQATARUIRLUGU.
Atungniq attauhirmik 
havainirmi ikitqiamikluuniin 
mikhijuumirutijuq 
qajangnautinun.

AULLAQTIRLUTIT 
MIKHIJUMIK, 
KAJUMIITTUN- 
NUAMIK
Aulaqtirlutit atauhirmik 
malrukmiluuniit hiluq 

higaaruvit. Atuliruvin nirijaaqtunik, 
mikijumik pilutit (2.5 mg THC) nutaqiuqlutit 
qanuq mihingnautingnun niriffaaqtinatit.

THC

IHIVRIUQLUGIT 
HAVAUTITIT.
Uqaqqatigilugu munaqhit 
naunaijaijaangat higaarluit 
ajungnautiqangitun 
kitunikliqaak havautinik.

TUTQUQHIMALUGU 
QAJANGNAITUMIK.
Pihimalugu higaarluit tigulailrumi 
tautuknailrumi 
nutaqqanin pamiqhininlu 
kiluutaqaqtumi najugaani. 
Tutquqhimalugu puungani, 
ahinungarlugu aallanit 
niqinit.

AVGUQTAILUGIT 
AANGAJA- 
AQNAQTUT.

Atungniq taanganik higaarluklu 
attautimun hakugikhijuumirutiniaqtuq, 
mihingnaitqiamik hulaqutinik 
angiklijuumiqlunilu inuuhirmun 
qajangnautinunlu.

AQUTTAILUTIN  
HIGAARLUNGNIK 
ATURUVIT.
Nutaqiuqlutit siksinik 
ikaangnirnik atungningnin higaarluk. 
Nutaqiuqtukhaujutit, imaa 12nik 
ikaangninik, nirihuiruvin nirijaaqtunik 
qanuriniitigut higaarluit atuqtatit.

HIGAAQTAILILUTIT.
Higaaruvin higaarlukmik, 
hiluqtailutit akhut 
anikhaaktailinahuarlutitlu. 
Una angiklijumilimaituq 

ikpingnarniit imaalu 
angiklijumiqtitiniaqturlu 
ajungnautikharnik puvaknun.

Nakuutqiaq 
pittailidjutikhaq 
qajangnautinun 
higaarluk 
atungilugit.

